
Ilyos Ismoilov

1-MAVZU. “SADDI ISKANDARIY” DOSTONINING
YARATILISH TARIXI

Reja:

1. Iskandar mavzusi va xamsanavislik an’anasi.

2. “Saddi Iskandariy” dostonining yozilish jarayoni.

3. Alisher Navoiyning dostondan ko‘zlagan ijodiy niyat-
lari.

Tayanch tushunchalar: an’ana va originallik, asar tari-
xi, xamsanavislik, Iskandar, Iskandar mavzusi, Alisher Na-
voiy, Saddi Iskandariy, ijodiy niyat.

1. Iskandar qgissasining G‘arbdan Sharqqa transformat-
siyasi va retsepsiyasida Aleksandr haqidagi asl tarix emas,
aksincha, qayta ishlangan va muayyan matkuralar ta’siriga
uchragan manbalar muhim o‘rin tutgan. Bunday manbalar-
ning boshida Psevdo-Kallisfen an’anasi, aynigsa, uning sur-
yoniy versiyasi, Aleksandr haqidagi ikki xristian afsonasi,
shuningdek, Talmud afsonalari turadi. Aksar sharq tarix-
chilari, mufassirlari mazkur manbalarga tayangani bois asl
haqiqatga muvofiq bo‘lmagan qarashlarni bayon qilishdi,
natijada Iskandar shaxsi va o‘tmishi to‘g‘risida noto‘g‘ri
tasavvurlar shakllandi.

Qur’on nozil bo‘lgach Zulgarnayn gissasini bu siraga
qo‘shib, uydirmalarga to‘la gissani yanada chigal holga kelti-
rishdi, xullas, sharq manbalarida ko‘proq Iskandar haqida-
gi soxta qissa-yu rivoyatlar keng yoyildi. Bu bilan parallel
ravishda sharqlik mualliflar tomonidan gissani qayta ishlash

va unga yangi sharqona qismlarni kiritib borish — mahalliy-
lashtirish jarayoni ham davom etgan. A.N.Veselovskiy bu
hodisaning qonuniyligini shunday qayd etadi: “Turli xalglar
o‘rtasidagi miflar, ertaklar, epik sujetlarning o‘xshashligini
tushuntirar ekan tadqiqotchilar, odatda, ikkita qarama-qarshi
yo‘nalishga ajraladilar: o‘xshashlik yo o‘xshash afsonalar
tayangan deb taxmin qilinuvchi umumiy asoslar bilan yoki
ulardan biri mazmunini boshqgasidan olgan degan gipoteza
bilan izohlanadi. Aslida, bu nazariyalarning hech biri alo-
hida qo‘llanmaydi va ularni faqat birgalikda tasavvur qilish
mumkin, chunki o‘zlashtirish idrok etuvchida bo‘sh joyni
emas, balki garshi ro‘para keluvchi oqimlarni, fikrlashning
o‘xshash yo‘nalishini, fantaziyaning o‘xshash obrazlarini
nazarda tutadi”'. Mufassir-u muarrixlar xulosasiga tayangan
sharqlik adiblar ham, tabiiyki, mazkur jabhada ularga ergash-
di. Obyektiv haqiqat shuki, Iskandar masalasida sharq adabi-
yoti tayangan manbalar uydirma va yolg‘onlar bilan to‘la,
ularda haqiqatning izlari kam. Manbalarga xos bu yetakchi
xususiyatlar adabiyotga ham ko‘chib o‘tib, Iskandar obrazi
va qissasining asosiy adabiy talginlarini belgilab bergan.
Sharq adabiyoti, xususan, epik she’riyatida Iskandar
mavzusining rivoji va unga xos yetakchi tendensiyalar, aso-
san, xamsanavislik an’anasi doirasida yaratilgan iskandar-
nomalarda namoyon bo‘ladi. Ayni paytda xamsanavislikda
Iskandar haqida asar yozish an’anasinning shakllanishiga
jiddiy ta’sir ko‘rsatgan adabiy manbalar borligini ta’kid-
lash kerak. Xususan, sharq adabiyotida Iskandar mavzusida
birinchilardan bo‘lib maxsus doston yozgan ijodkor Abulqo-
sim Firdavsiy (934-1030)dir. Firdavsiyning “Iskandar pod-

! Becenosckuit A.H. Passickanus B o6mactu gyxoBroro cruxa. IX—XVII BB. Berm. 5. — Cankr-Ile-
TepOypre: Tunorpadus nmneparopekoit AH, 1889. — C. 115.

shohligi” dostoni an’ana tarixida ikki jihatdan muhim ahami-
yat kasb etgan: 1. Iskandar qissasining sharq tarixnavisligi-
da ommalashgan klassik namunasining Sharq adabiyotiga
transformatsiyasida muhim bo‘g‘in vazifasini bajardi va
Iskandar haqida sharqda mashhur asosiy sujet liniyalarini
olib kirdi. 2. Xamsanavislik an’anasi doirasida yaratilgan
iskandarnomalarga adabiy manba vazifasini bajardi, ularga
xos yetakchi tendensiyalar shakllanishiga zamin yaratdi va
original talginlar yuzaga kelishiga ta’sir ko‘rsatdi. Shu bois
bu asar Iskandar gissasining xamsanavislik an’anasida pay-
do bo‘lishi, xususan, Nizomiy Ganjaviy “Iskandarnoma”sini
tushunishda muhim o‘rin tutadi.

Nizomiy (1141 —1209) “Iskandarnoma”ni' XIII asr bosh-
larida yaratgan bo‘lib, asar “Sharafnoma” va “Igbolnoma”
deb ataluvchi ikki gismdan tashkil topgan, umumiy hajmi
o‘n ming baytdan ortiqrog?. Nizomiy keksayib, xilvatnishin
bo‘lgan kezlarida shohlar vasfida bir asar yaratishga qaror
qilgan®. Nima uchun Iskandar mavzusini tanlagani haqida
esa shunday yozadi:

Nihodam zi har sheva hangomae,
Magar dar suxan nav kunam nomae.
Dar on hayratobodi beyovaron
Zadam qur’a bar nomi nomovaron.
Haroina, k-az xotirash toftam,
Xayoli Sikandar dar o yoftam®.

Xizr doston qanday yozilishi kerakligi haqida unga ta’lim
berib, eng ishonchli so‘zlarni yozish, aytilganlarni takrorla-

! Tanvasi H. Xamca: Uckannapuoma. — Jlymian6e: Anu6, 2012. — C. 457.

2 O.Abdullayevning qayd etishicha, Nizomiy “Iskandarnoma”si 10 471 baytdan iborat. Bu haqda
qarang: A6xymnaeB O. Amup Xycpas Jlexnasii Ba Amup Annmep HaBowmit (aHbaHa, SIHTHINK Ba
Maxopar Macananapu): @unon. ¢pan. Homs. ...aucc. — Xyvauz, 2011, — C. 90.

3 lanyvasii, — C. 27.

4Tanvasi, — C. 29.

Savol va topshiriqlar

1. Alisher Navoiyning shahzoda Muzaffar Husayanga
aytgan nasihatlari, donishmandlar tilidan keltirilgan o‘gitlari
ganday mazmunga ega?

2. Alisher Navoiyning o‘z ukasi Darveshaliga nasihatlar-
idagi muhim jihatlarni aniqlang.

3. Navoiy tasvirlagan g‘aybiy lavha real voqgelikmi yoki
faxriya mazmunidagi adabiy usul?

4. “Saddi Iskandariy” dostonining Navoiy “Xamsa’’sida-
gi o‘rni borasida fikr yuriting.

